
ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔩᖏᑦᑕ ᓈᓴᐅᑎᖃᖅᑎᑕᖓᑦ.: 09MN003  

 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔩᖏᑦᐃᓄᒋᐊᒃᑎᓪᓗᒍ ᑲᑎᒪᑎᑦᓯᓂᐊᓵᕐᓂᖏᓐᓂ ᑲᑎᒪᔾᔪᑎᒋᔭᐅᓚᐅᖅᑐᒧᑦ 

ᑐᓴᐅᒪᔭᒃᓴᓕᐊᖓ ᑭᐞᒐᕕᖕᒥ ᑐᒃᓯᕋᐅᑎᒃᑯᑦ ᐅᔭᕋᒃᑕᓴᕐᕕᓕᐅᕐᕕᐅᔪᒪᓂᖓᓄᑦ  

 

ᐃᖃᓗᒃᑑᑦᓯᐊᖅ, ᓄᓇᕗᑦ – ᔪᓚᐃ 5, 2013 – ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ 

“ᑲᑎᒪᔩᑦ”) ᑐᓴᐅᒪᖁᔨᔪᑦ ᐃᓄᒋᐊᒃᑎᓪᓗᒍ ᑲᑎᒪᑎᑦᓯᓂᐊᓵᖅᑎᓪᓗᒋᑦ ᑲᑎᒪᔾᔪᑎᒋᓚᐅᖅᑕᒥᖕᓄᑦ 

ᑐᓴᒐᒃᓴᖃᓕᕐᓂᖏᓐᓂᒃ ᐊᕇᕙ  ᕇᓱᐊᓯᔅ ᐃᖕᒃᑯᑦ (AREVA) ᑐᒃᓯᕋᐅᑎᒃᑯᑦ ᑭᒡᒐᕕᖕᒥ 

ᐅᔭᕋᒃᑕᕐᕕᓕᐅᕐᕕᒋᔪᒪᔭᖓᓐᓄᑦ.   ᑲᑎᒪᔩᒃ ᐊᔾᔨᒌᖏᑦᑑᑎᓪᓚᕆᖕᓂᒃ ᐃᓱᒪᒃᓴᖅᓯᐅᕈᑎᖃᓚᐅᖅᐳᑦ ᖁᓕᑦ 

ᓯᑕᒪᓪᓗ ᑎᒥᒋᔭᐅᔪᓄᑦ ᐅᓂᒃᑳᓕᐊᒦᑦᑐᒧᑦ ᐅᖃᐅᓯᕆᔭᐅᔪᕕᓂᕐᓄᑦ ᖃᐅᔨᓴᕈᑎᖃᓚᐅᖅᑳᖅᓱᑎᒃ ᐊᕇᕙᒃᑯᑦ 

ᓯᕗᓪᓕᖅᐹᒥᑦ ᐊᕙᑎᒥᐅᑕᓂᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ ᐅᓂᒃᑳᓕᐊᕕᓂᖓᓐᓄᑦ (EIS) 

ᐊᒻᒪᓗ ᐅᖃᐅᓯᖃᓚᐅᖅᑐᑦ ᐊᕇᕙᒃᑯᓐᓄᑦ ᑐᑭᒧᐊᒋᐊᕈᑎᒃᓴᕆᓂᐊᖅᑕᐃᓄᑦ ᑭᖑᓪᓕᖅᐹᒥᑦ 

ᐅᓂᒃᑳᓕᐅᕐᕈᑎᒋᓛᖅᑕᖓᓐᓄᑦ ᐸᕐᓇᐅᓯᐅᕐᕈᑎᒋᕙᓪᓕᐊᓂᓛᖅᑕᖓᓐᓄᑦ.  ᐊᕇᕙᒃᑯᑦ ᑲᑎᒪᔨᓄᑦ 

ᐅᖃᖅᓯᒪᓕᖅᑐᑦ ᑭᖑᓪᓕᖅᐹᖅᓯᐅᒻᒥᓂᒡᒎᖅ ᑐᓂᓯᓛᕈᒪᓂᐊᖅᑐᕆᓯᒪᓪᓗᑎᒃ ᓯᑎᐱᕆ 30, 2014ᖑᓕᖅᐸᑦ.  

ᑕᒪᓐᓇᐅᓚᐅᖅᑳᕐᒥᑎᓪᓗᒍ ᑕᐃᒪ ᐃᓄᐃᑦ ᐃᓄᒋᐊᒃᑎᓪᓗᒍ ᑭᖑᓪᓕᕐᒥᑦ ᑲᑎᒪᑎᑕᐅᓂᕆᓛᖅᑕᖓᑦ ᑐᒃᓯᕋᐅᑦ 

ᑭᒡᒐᕕᒃ ᐱᔾᔪᑎᒋᓪᓗᒍ ᖃᖓᐅᓛᕆᐊᖓᓐᓂᒃ ᐋᖅᑭᒃᑕᐅᓛᖅᑐᖅ ᐊᖏᖅᑕᐅᓯᒪᓕᖅᑳᖅᑎᓪᓗᒍ ᑭᖑᓪᓕᖅ 

ᐊᕙᑎᒥᐅᑕᓂᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ ᐅᓂᒃᑳᓕᐊᕕᓂᖅ ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑲᑎᒪᓂᐅᓛᖅᑐᖅ 2015-ᒥᐅᓂᐊᕋᓱᒋᔭᐅᔪᖅ. 

 

ᑭᒡᒐᕕᖕᒥ ᐅᔭᕋᒃᑕᕐᕕᓕᐅᕈᒪᓂᕐᒥᑦ ᑐᒃᓯᕋᐅᑎᒃᑯᑦ ᔪᕋᐃᓂᐊᒻᑕᕐᕕᓕᐅᕈᒪᕗᑦ ᓯᖃᓕᖅᑐᐃᕕᖃᕈᒪᓪᓗᑎᒡᓗ 

ᑭᕙᓪᓕᖅᒥ ᓄᓇᕘᒥ, ᐃᒻᒪᖄ 80 ᑭᓚᒦᑕᓂᒃ ᐅᖓᓯᖕᓂᖃᖅᑎᒋᓇᔭᖅᑐᒥᑦ ᖃᒪᓂ’ᑐᐊᕐᒥᑦ.  

ᐅᔭᕋᒃᑕᕋᔭᖅᑐᑦ ᑭᒡᒐᕕᖕᒥ ᐊᒻᒪᓗ ᖃᓂᒋᔮᓂᑦᑕᐅᖅ ᓯᓴᓐᔅᒥᓗ, ᔪᕋᐃᓂᐊᒻᑕᕐᓂᐊᕋᓱᒋᔪᑦ ᐃᒻᒪᖄ 51,000 

ᑕᓐᔅᓂᒃ.  ᔪᕋᐃᓂᐊᒻᑕᒐᐅᓂᑯᕕᓂᕐᓄᑦ ᓯᖃᓕᖅᑐᐃᕕᖃᕋᔭᖅᑐᖅ ᐊᒻᒪᓗ ᐊᓯᖏᓪᓗ ᐅᔭᕋᒃᑕᕐᓂᕐᒨᖓᔪᓂᒃ 

ᓱᓇᒃᑯᑖᖃᕐᓇᔭᕐᒥᔪᑦ ᐊᓯᖏᓐᓂᒃ, ᓴᓇᔨᖏᓐᓄᑦ ᓯᓂᒃᑕᕐᕕᖃᐅᕋᔭᖅᑐᖅ ᐊᒻᒪᓗ ᖃᖓᑕᓱᓄᓪᓗ 

ᒥᑦᑕᕐᕕᖃᕐᓗᑎᐅᓇᔭᕐᒥᔪᑦᑕᐅᖅ ᑭᒡᒐᕕᖕᒥ.  ᐅᔭᕋᒃᑕᕐᓂᕐᒨᖓᔪᓂᒃ ᓱᓇᒃᑯᑖᖃᕐᓇᔭᕐᒥᔪᑦ ᐊᓯᖏᓐᓂᒃ 

ᐃᓚᖃᕋᔭᖅᑐᖅ ᐊᑐᕆᐊᖃᕐᓗᑎᒃ ᖃᒪᓂ’ᑐᐊᒥᑦ ᐅᔭᕋᒃᑕᕐᕕᖕᓅᖓᔪᓂᒡᓗ, ᑐᓚᒃᑕᕐᕕᖃᕐᓗᑎᒡᓗ 

ᓯᕐᓗᐊᖃᕐᓗᑎᒡᓗ ᖃᒪᓂ’ᑐᐊᕐᒥ.  ᑕᒪᒃᑯᐊ ᓯᖃᓕᖅᑐᖅᓯᒪᔪᑦ ᔭᓗᑭᒃᖑᓂᕋᖅᑕᑦ ᖃᖓᑕᓲᒃᑯᑦ 

ᐊᒡᔭᖅᑐᖅᑕᐅᖃᑦᑕᕋᔭᖅᑐᑦ ᖃᓗᓈᑦ ᓄᓇᖏᓐᓄᑦ ᓄᓇᐅᑉ ᖄᖓᒍᑦ ᐊᒡᔭᖅᑐᖅᑕᐅᖃᑦᑕᕐᓗᑎᒡᓗ.  

 

ᑖᓐᓇ ᑭᒡᒐᕕᖕᒥ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᓱᓕ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑎᒍᑦ 

ᐱᓕᕆᐊᕆᔭᐅᕙᓪᓕᐊᓂᖃᐃᓐᓇᐅᔭᖅᑐᖅ ᐊᖏᕈᑦ 12ᑯᑦ ᓄᓇᕘᒥ ᓄᓇᑖᕐᓂᕐᒥᑦ ᐊᖏᕈᑎᒃᑯᑦ. ᑕᐃᒪ 

ᐅᓂᒃᑳᓕᐊᓃᑦᑐᑦ ᑲᑎᒪᔾᔪᑕᐅᕋᑖᔪᔪᑦ ᑲᖏᖅᖠᓂᕐᒥ ᒪᐃ ᐃᓱᓕᕙᓪᓕᐊᓕᖅᑎᓪᓗᒍ ᑎᒥᒋᔭᐅᔪᓄᑦ 

ᐅᖃᐅᓯᐅᓚᐅᖅᓯᒪᔪᑦ ᐅᓂᒃᑳᓕᐊᓃᑦᑐᓄᑦ  ᐅᖃᐅᓯᖃᖃᑎᒌᒃᓱᑎᒃ.  ᑭᐅᒪᕙᓪᓕᐊᓪᓗᑎᒃ ᐊᕇᕙᒃᑯᑦ 

ᐱᓕᕆᐊᕆᖁᔭᐅᔪᓄᑦ 300-ᑲᓵᓂᒃ  ᐱᓕᕆᐊᖃᕐᓂᐊᖅᑐᕆᓪᓗᑎᒃ ᐅᖃᓚᐅᖅᓯᒪᔪᑦ  ᑭᖑᓪᓕᖅᐹᒥᑦ 

ᐅᓂᒃᑳᓕᐊᕆᓛᖅᑕᒥᓄᐊᖃᐃᓂᐊᖅᑐᕆᓪᓗᑎᒃ.  ᑕᐃᒪ ᐊᑕᐅᓯᐊᕋᑎᒃ ᐃᓄᐃᑦ 

ᐅᖃᐅᓯᖃᕐᕕᖃᖅᑎᑕᐅᓯᒪᖃᑦᑕᖅᐳᑦ ᐊᒻᒪᓗ ᑎᒥᒋᔭᐅᔪᓪᓗ ᐃᓚᐅᑎᑕᐅᕕᖃᑦᓯᐊᖅᓯᒪᔪᑦ ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᒡᔨᖏᑦᑕ ᖃᐅᔨᓴᕈᑎᒋᓕᖅᑕᖓᓐᓄᑦ, ᐃᓚᖃᓯᐅᔾᔭᐅᓪᓗᑎᒡᓗ ᓄᓇᓖᑦ 

ᑲᑎᒪᑎᑕᐅᓚᐅᖅᓯᒪᖕᒥᔪᑦᑕᐅᖅ ᑕᒪᑐᒧᙵ ᑲᑎᒪᔾᔪᑕᐅᔪᒧᑦ ᐃᓚᖓᓐᓄᑦ 

ᐃᓚᐅᑎᑕᐅᕕᖃᓚᐅᖅᓯᒪᖕᒥᔪᑦᑕᐅᖅ ᖃᒪᓂ’ᑐᐊᕐᒥ ᔪᓐ ᐱᒋᐊᓕᓵᖅᑎᓪᓗᒍ ᑭᕙᓪᓕᕐᒥᐅᑦ ᐃᓄᐃᑦ 

ᑎᑭᐅᕋᖅᑎᑕᐅᓪᓗᑎᒃ.  ᐅᓂᒃᑳᓕᐊᓃᑦᑐᑦ ᑲᑎᒪᔾᔪᑕᐅᑎᓪᓗᒋᑦ, ᑕᐃᒃᑯᐊ ᑎᒥᒋᔭᐅᔪᑦ ᑲᑎᒪᔨᓄᑦ 

ᐅᖃᓚᐅᖅᓯᒪᔪᑦ ᐃᓱᒫᓗᑎᖃᕐᓂᕋᖅᓱᑎᒃ ᐅᓂᒃᑳᓕᐊᓃᑦᑐᓃᑦᑐᓄᓪᓗ ᐃᓱᒫᓗᑎᖃᕐᓂᕋᖅᓱᑎᒡᓗ 

ᓯᕗᓪᓕᖅᐹᒥ ᐊᕙᑎᒥᐅᑕᓂᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᓂᖏᓐᓄᒃ 

ᐅᓂᒃᑳᓕᐊᓃᑦᑐᓅᖓᔪᓂᒃ.  ᐃᓄᒋᐊᒃᑎᓪᓗᒍ ᐃᓄᐃᑦ ᑲᑎᒪᑎᑕᐅᓂᐊᓵᖅᑎᓪᓗᒋᑦᖅ ᐅᓂᒃᑳᓕᐊᓃᑦᑐᓄᑦ 

ᑲᑎᒪᔾᔪᑎᖃᖅᑎᓪᓗᒋᑦ ᐅᓂᒃᑳᓕᐊᒥᓂ, ᑲᑎᒪᔩᑦ ᐊᖏᕈᑎᖃᓚᐅᖅᑐᑦ ᐊᕇᕙᒃᑯᑦ 

ᐱᓕᕆᐊᕆᓂᐊᒻᖅᑐᕆᔭᖏᓐᓄᑦ ᐊᒻᒪᓗ ᐃᓚᒋᐊᖅᓯᒪᓚᐅᖅᓯᒪᓪᓗᑎᒡᓗ ᖁᓕᑦ ᑕᓪᓕᒪᒃᑲᓐᓂᕐᓂᒡᓗ 25 

ᐱᓕᕆᐊᕆᒃᑲᓐᓂᖁᔭᒥᓂᒃ ᑐᑭᒧᐊᒋᐊᒃᑲᓐᓂᕈᑎᒃᓴᕆᓛᖅᑕᐃᓂᒃ ᐸᕐᓇᐅᓯᐅᓕᕈᑎᒃ ᑭᖑᓪᓕᖅᒥᑦ 

ᐊᕙᑎᒥᐅᑕᓂᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᓂᖏᓐᓄᒃ 

ᐅᓂᒃᑳᓕᐊᕆᓛᖅᑕᒥᓄᐊᕆᖃᓛᖅᑕᒥᓂᒃ. 

 

ᐅᓂᒃᑳᓕᐊᓃᑦᑐᓄᑦ ᑲᑎᒪᔾᔪᑎᖃᖅᑎᓪᓗᒋᑦ ᐅᓂᒃᑳᓕᐊᕕᓂᖅ, ᐃᓚᖃᖅᑐᖅ ᐱᒋᐊᕐᓂᐅᖅᓯᐅᑎᓂᒃ 

ᐱᓕᕆᐊᕆᔪᒪᓛᖅᑕᖓᑦᑕ ᐃᓚᖓᑦᑕ ᓇᐃᒡᓕᒋᐊᖅᓯᓴᒪᔪᒥᑦ, ᐊᑐᐃᓐᓇᐅᔪᖅ ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐃᓄᖕᓄᑦ ᑐᓴᕆᐊᕐᕕᐅᔪᓐᓇᖃᐅᑎᖃᕐᕕᖓᓐᓂ ᐅᕙᓂ ᖃᕆᑕᐅᔭᖅᑎᒍᑦ 

ᑐᓴᕆᐊᕐᕕᐅᒋᐊᒃᑲᓐᓂᕈᓐᓇᐅᑎᖃᕐᕕᖓᓐᓂ:  

 
http://ftp.nirb.ca/02-REVIEWS/ACTIVE%20REVIEWS/09MN003-AREVA%20KIGGAVIK/2-REVIEW/08-
TECH%20MEETING%20%26%20PHC/2-PHC/05-PHC%20REPORT/  
  

ᐃᓄᒃᑎᑑᓕᖅᑐᖅᑕᐅᓯᒪᔪᓂᒃ ᑐᓴᒐᒃᓴᐅᑎᒃᓴᓕᐊᒨᖓᔪᓂᒃ ᒫᓐᓇ ᐃᓄᒃᑎᑑᓕᖅᑐᐃᔪᖅᑕᖃᖅᐸᓪᓕᐊᓕᖅᑐᖅ 

ᑕᒡᕗᒥᖅᑕᐅᓛᕐᒥᔪᖅᑕᐅᖅ ᐊᑐᐃᓐᓇᐅᓕᑐᐊᖅᐸᑕ.  

 

ᐊᔪᕐᓇᖏᓐᓂᖅᓴᐅᖁᓛᖅᓱᒍ ᑕᒪᓐᓇᐅᓛᖅᑐᖅ ᐃᓄᒋᐊᒃᑎᓪᓗᒍ ᐃᓄᐃᑦ ᑲᑎᒪᑎᑕᐅᓂᕆᓛᖅᑕᖏᑦ ᐊᒻᒪᓗ 

ᖃᐅᔨᓴᕈᑕᐅᕙᓪᓕᐊᔪᖅ ᐊᐅᓚᓂᕆᔭᖓ ᓄᖃᖁᓇᒍ, ᑲᑎᒪᔩᑦ ᐊᕇᕙᒃᑯᓐᓄᑦ ᐅᖃᖅᓯᒪᔪᑦ ᓄᓇᓖᑦ 

ᐃᓄᖏᓐᓂᒃ  ᑐᓴᐅᒪᑎᑦᓯᒃᑲᐃᔭᖅᑐᖃᑦᑕᖁᔨᓪᓗᑎᒃ ᐱᓗᐊᖅᑐᒥ ᓄᓇᓖᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᓂᖅᓴᐅᑐᐃᓐᓇᕆᐊᖃᖅᑐᓂᒃ ᐃᓄᒋᐊᒃᑎᓪᓗᖑ ᑲᑎᒪᓂᐅᓛᖅᑐᖅ 

ᑎᑭᐅᑎᓂᐊᓵᕐᓂᖓᓐᓂᒃ.   

 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᖕᓂᒃ ᑐᓴᐅᒪᑎᑦᓯᒃᑲᐃᖃᑦᑕᐃᓐᓇᕈᒪᓂᐊᖅᐳᑦ ᓱᓕ ᐊᒻᒪᓗ 

ᖃᖓᑐᐃᓐᓇᖅ ᐃᓄᖕᓄᑦ ᑐᓴᐅᒪᔭᒃᓴᖅᑕᖃᓂᕌᖓᑦ ᑐᓴᐅᒪᑎᑦᓯᒃᑲᐃᔾᑎᒃᓴᓂᒃ ᓴᖅᑭᐊᑎᕆᖃᑦᑕᕈᒪᓛᖅᐳᑦ 

ᑲᑎᒪᔩᑦ ᖃᐅᔨᓴᕈᑎᒋᔭᖓᓐᓄᑦ ᑭᒡᒐᕕᖕᒥ ᐅᔭᕋᒃᑕᕐᕕᓕᐅᖁᕐᕕᐅ)ᔪᒪᓂᖓᓐᓅᖓᔪᓂᒃ ᑕᒡᕙᓂ ᐊᕐᕌᒍᒋᔭᑦᑕ 

ᐃᓗᐊᓂ.  

 

ᑐᓴᕆᐊᒃᑲᓐᓂᕈᓴᒪᔪᑦ, ᖃᐅᔨᒋᐊᕐᕈᓐᓇᖅᑐᑦ:  ᕋᐃᔭᓐ ᐱᐅᕆ, ᑐᑭᒧᐊᒃᑎᑦᓯᔨ  ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ 1-866-233-3033 ᐅᕝᕙᓘᓐᓃᑦ rbarry@nirb.ca 

 

 
ᐃᒡᓗᓕᒑᕐᔪᖕᒥᐅᓄᑦ  ᑭᒡᒐᑦᖅᑐᐃᔨᒋᔭᕐᒧᑦ  ᐊᐱᖅᑯᑎᖏᑦ  ᐊᕇᕙᒃᑯᓐᓄᒃ  ᐅᓂᒃᑳᓕᐊᓃᑦᑐᑦ  ᑲᑎᒪᔾᔪᑕᐅᑎᓪᓗᒋᑦ 

ᖃᒪᓂ’ᑐᐊᕐᒥ  ᔫᓐ 4-ᒥᑦ 6-ᒧᑦ, 2013. 

